
CROESO
I MEWN PARTNERIAETH

Nod y cyhoeddiad hwn yw taflu goleuni ar sut y 
mae Partneriaeth Cydwasanaethau GIG Cymru 
(PCGC) wedi cyflawni dros y Byrddau Iechyd ac 
Ymddiriedolaethau ledled Cymru yn ddiweddar. 

Yn rhifyn y gwanwyn hwn, byddwn yn 
canolbwyntio ar gydweithio yn GIG Cymru, 
gan ddangos sut mae Staff y Bartneriaeth 
yn ymdrechu i gefnogi eraill. Mae un o brif 
erthyglau’r mis hwn yn amlygu’r ffordd y 
mae’r Bartneriaeth Cydwasanaethau yn helpu i 
amddiffyn staff rhag trais yn GIG Cymru drwy 
lansiad y Cytundeb Cenedlaethol. Bydd y ddogfen 
hon yn darparu’r cymorth sydd ei angen ar 
staff y GIG sy’n dioddef ymosodiadau bwriadol 
yn gorfforol ac ar lafar yn y gwaith, a bydd yn 
sicrhau bod y rheiny sy’n ymosod ar staff y GIG 
yn fwriadol yn wynebu grym llwyr y gyfraith.” 
Hoffwn gymryd y cyfle hwn i ddweud diolch wrth 
Wasanaethau Cyfreithiol a Risg Partneriaeth 
Cydwasanaethau GIG Cymru am eu hymdrech 
glodwiw wrth ddwyn y cytundeb hwn i olau dydd.

Mae’n werth nodi hefyd bod Gwasanaeth Atal 
Twyll y GIG (Cymru), sy’n cael ei letya gan y 
Bartneriaeth, wedi cael cryn gyhoeddusrwydd 
cadarnhaol yn ddiweddar, gyda llu o erlyniadau 
llwyddiannus o ganlyniad i ymchwilio i dwyll 
yn GIG Cymru. Mae’r rôl y mae’r Gwasanaeth 
Atal Twyll yn ei chwarae yn hanfodol i’r GIG ac 
mae’r erthyglau sydd yn y rhifyn hwn o Mewn 
Partneriaeth yn rhoi cipolwg gwych ar y gwaith 
maen nhw’n ei wneud. 

Mae hefyd yn braf nodi llwyddiant parhaus y 
Bartneriaeth wrth gyrraedd safon amgylcheddol 
ISO14001. Mae ein tîm yn gweithio’n galed 
iawn i gyrraedd safonau’r Systemau Rheoli 
Amgylcheddol (EMS). Wrth symud ymlaen, 
byddwn yn parhau i hyrwyddo rheolaeth carbon, 
amddiffyn amgylcheddol, cadwraeth adnoddau 
ac effeithlonrwydd gwell yn ein busnes bob dydd, 
i sicrhau bod datblygiad cynaliadwy yn cael ei 
wreiddio ar gyfer llesiant cenedlaethau’r dyfodol.

Wrth fyfyrio ar weithio mewn partneriaeth, rydw 
i’n falch o gyhoeddi cadarnhau Partneriaeth 
Cydwasanaethau GIG Cymru fel y partner i 
weithredu’r Cynllun Indemniad i Feddygon Teulu. 
Bydd y cynllun yn cynnwys rhwymedigaethau 
esgeulustod clinigol sy'n codi o weithgarwch yr 
holl gontractwyr sy'n darparu gwasanaethau 
meddygol sylfaenol. Fel sefydliad, rydym ni’n 
edrych ymlaen at ddarparu’r Cynllun mewn 
partneriaeth ag ymarferwyr cyffredinol a 
gweithwyr gofal sylfaenol proffesiynol ledled GIG 
Cymru.

Neil Frow 
Rheolwr Gyfarwyddwr

Yn ystadegol, bydd un ym mhob pedwar 
ohonom yn wynebu problem iechyd meddwl 
mewn unrhyw flwyddyn benodol. Fel rhan o’n 
hymrwymiad parhaus yn hyn o beth, cefnogodd 
y Bartneriaeth Cydwasanaethau 'Diwrnod Amser 
i Siarad' yn ddiweddar, sy’n annog pobl i siarad 
am eu hiechyd meddwl. Fel sefydliad, rydym yn 
dymuno i bawb sy’n gweithio yn y Bartneriaeth 
deimlo y gall fod yn agored am ei iechyd meddwl, 
a gofyn am gymorth os bydd ei angen arno. 

Yn olaf, hoffwn fyfyrio ar lwyddiant diweddar 
Partneriaeth Cydwasanaethau GIG Cymru yng 
Ngwobrau Canolfan Ansawdd Cymru. Mae’r 
gydnabyddiaeth hon yn benllanw ymdrechion 
ein staff a hoffwn ddiolch i’r holl aelodau o staff 
sydd wedi gwireddu’r uchelgais hwn. Hoffwn 
ddiolch iddynt hefyd am eu gwaith caled a’u 
hymrwymiad parhaus wrth i Bartneriaeth 
Cydwasanaethau GIG Cymru barhau ar ei thaith 
i ddarparu gwasanaethau o’r radd flaenaf, sy’n 
cefnogi GIG Cymru.

Y Cylchgrawn ar 
gyfer Ein Staff, y 
Byrddau Iechyd a’r 
Ymddiriedolaethau

@NWSSP

NWSSP

NWSSP

Lansio cytundeb cenedlaethol i amddiffyn 
staff rhag trais yn GIG Cymru

Mae cytundeb diwygiedig 
o’r enw ‘Ymatebion 
Gorfodol i Drais ym maes 

Gofal Iechyd’, mewn perthynas 
â thrais ac ymddygiad ymosodol 
yn erbyn staff yn GIG Cymru, 
wedi cael ei lansio. Datblygwyd 
y ddogfen hon gan GIG Cymru, 
yr Heddlu a Gwasanaeth Erlyn 
y Goron ac mae wedi cael ei 
diweddaru er mwyn adlewyrchu 
newidiadau i drefniadaeth 
droseddol a deddfwriaeth 
dedfrydu.

Mae’r cytundeb yn cynnwys 
cyfeiriadau at Ddeddf 
Ymosodiadau ar Weithwyr y 
Gwasanaethau Brys (Troseddau) 
2018 sydd wedi cynyddu’r 
cosbau sydd ar gael i’r Llysoedd, 
mae’n cydnabod ffactorau 
gwaethygol ac mae hefyd wedi 
cael ei gwtogi fel ei fod yn cyd-
fynd â chanllawiau gweithredu. 
Mae’r cytundeb hefyd yn 
cynnwys atodiadau sydd wedi 
eu diwygio’n llawn, a bydd 
Partneriaeth Cydwasanaethau 
GIG Cymru yn ei gynnal.

Vaughan Gething, y Gweinidog 
Iechyd a Gwasanaethau 
Cymdeithasol:

“Mae pob un ohonom yn 
haeddu teimlo’n ddiogel a 
bod pobl yn ein cefnogi yn 
y gwaith, ac ni ddylai ein 
staff gweithgar deimlo’n 
ofnus nac yn nerfus am 
fynd i’r gwaith. 
Nid yw hyn yn fraint; 
mae’n hawl sylfaenol.
Gyda hyn mewn golwg, 
mae teimlad cryf bod 
gan staff le blaenllaw yng 
nghytundeb ‘Ymatebion 
Gorfodol i Drais ym maes 
Gofal Iechyd’.

Hoffwn gymryd y cyfle 
hwn hefyd i ddweud 
diolch wrth y Grŵp 
Cydweithredol dros Atal 
Trais am eu hymdrech 
glodwiw yn dwyn y 
cytundeb hwn i olau 
dydd.”

Bydd pawb sy’n barti i’r 
Cytundeb yn annog 
gwasanaethau heddlu unigol, 
Gwasanaeth Erlyn y Goron a 
chyrff yn y GIG i geisio’r cosbau 
llymaf posibl mewn achosion 
priodol. Rydym yn annog 
pob aelod o staff yn y GIG 
yn gryf i roi gwybod am 
ddigwyddiadau treisgar bob 
adeg.

Dr Andrew Goodall, 
Cyfarwyddwr Cyffredinol Iechyd 
a Gwasanaethau Cymdeithasol / 
Prif Weithredwr GIG Cymru: 

“Mae dioddefwyr yn y GIG 
yn ganolog i’r ddogfen hon 
ac, yn ogystal, mae’r enw 
‘Ymatebion Gorfodol i 
Drais ym Maes Gofal 
Iechyd’ wedi cael ei 
fabwysiadu’n fwriadol i 
atgyfnerthu diben y 
cytundeb hwn. 

Mae’r cytundeb hwn yn 
cydnabod hefyd y dylai 
staff deimlo’n ddiogel yn 
eu gwaith.

Andrew Hynes (Gwasanaethau Cyfreithiol a Risg), gyda llofnodwyr, o’r chwith; Prif Erlynydd y Goron 
Barry Hughes (Gwasanaeth Erlyn y Goron), Dr Andrew Goodall (Llywodraeth Cymru), Prif Gwnstabl 
Cynorthwyol Rhiannon Kirk (Heddlu Gwent), Prif Gwnstabl Matt Jukes (Heddlu De Cymru) a’r Ditectif Brif 
Uwcharolygydd Shane Williams (Heddlu Dyfed Powys)

I sicrhau hyn, mae’r 
ddogfen yn hyrwyddo’r 
arfer o adrodd am 
ddigwyddiadau, ac mae’n 
pwysleisio ei bod yn werth 
adrodd am ddigwyddiadau 
treisgar ac nad yw trais 
byth yn dderbyniol yn 
rhan o’r swydd.”
 
Meddai Dr David Bailey, 
Cadeirydd Cyngor Cymru 
Cymdeithas Feddygol Prydain;

“Mae BMA Cymru yn 
croesawu’r ddogfen 
bwysig hon. Mae gan 
bawb yr hawl i deimlo’n 
ddiogel yn y gwaith ac 
mae’n arbennig o bwysig 
bod ymosodiadau ar staff 
y GIG, sy’n gweithio mewn 
amgylchedd straenus hyd 
eithaf eu gallu, yn derbyn 
cymaint o gefnogaeth â 
phosibl pan fydd unigolion 
yn ymosod arnynt yn 
fwriadol – boed hynny yn 
gorfforol neu ar lafar.

Bydd y ddogfen hon, 
ochr yn ochr â Deddf 
Ymosodiadau ar Weithwyr 
y Gwasanaethau Brys 
2018, yn darparu’r 
cymorth sydd ei angen ar 
staff y GIG sy’n dioddef 
ymosodiadau bwriadol yn 
gorfforol neu ar lafar yn y 
gwaith, a bydd yn sicrhau 
bod y rheiny sy’n ymosod 
ar staff y GIG yn fwriadol 
yn wynebu grym y gyfraith 
yn llwyr.”
 
Mae modd dod o hyd i’r ddogfen 
Ymatebion Gorfodol i Drais ym 
Maes Gofal Iechyd ynghyd â’r 
posteri y gellir eu hargraffu i’w
 gosod mewn safleoedd iechyd 
isod:

www.nwssp.wales.nhs.uk/page/97264

O’r chwith: Ditectif Brif Uwcharolygydd Shane Williams (Heddlu 
Dyfed Powys), Prif Gwnstabl Matt Jukes (Heddlu De Cymru) a’r 
Prif Gwnstabl Cynorthwyol Rhiannon Kirk (Heddlu Gwent)

Mynychwyd y lansiad gan sawl aelod o staff ledled Cymru 

Cyfarwyddwr yn y Bartneriaeth yn Derbyn 
MBE yn Ffurfiol

Llongyfarchiadau i Anne-Louise Ferguson, 
Cyfarwyddwr / Rheolwr Cyfreithiol Gwasanaethau 
Cyfreithiol a Risg, a gafodd ei gwobrwyo’n 
ffurfiol â ‘Member of the Most Excellent Order 
of the British Empire’ (MBE), gan ei Mawrhydi y 
Frenhines, am ei gwasanaethau i GIG Cymru.

Mae Anne-Louise wedi cael gyrfa amrywiol a 
chyfoethog a ddechreuodd ym Manceinion, lle 
bu’n gyfreithiwr dan hyfforddiant. Yn ystod yr 
1990au cynnar, symudodd Anne-Louise i Gymru, 
gan weithio i’r Swyddfa Gymreig, cyn cael ei 
phenodi’n Rheolwr Cyfreithiol yng Ngwasanaethau 
Cyfreithiol a Risg ym 1996. 

Dywedodd Anne-Louise y canlynol am gael ei 
hurddo â MBE:

“Rydw i wrth fy modd o fod wedi 
derbyn yr anrhydedd hwn ac yn 
gwerthfawrogi’r holl negeseuon yn 
fy llongyfarch i. Mae fy llwyddiant, 
fel y mae, o ganlyniad i waith caled 
a chanlyniadau rhagorol pawb yn 
fy nhimau yng Ngwasanaethau 
Cyfreithiol a Risg a Chronfa Risg 
Cymru.

Roedd fy nhrip i Balas Buckingham 
gyda fy ngŵr a fy mhlant i gasglu’r 
MBE yn hyfryd. Roeddwn wrth fy 
modd yn gwisgo fy het newydd. 
Roedd y Tywysog Charles yn 
gyfeillgar, roedd yr haul yn tywynnu 
a chawsom ginio gwych ar ôl hynny.”

Meddai Rheolwr Gyfarwyddwr Partneriaeth 
Cydwasanaethau GIG Cymru, Neil Frow:

“Hoffwn longyfarch Anne-Louise 
ar dderbyn gwobr ffurfiol yr MBE. 
Mae’r gydnabyddiaeth hon yn 
adlewyrchu ei phroffesiynoldeb, ei 
hymroddiad a’i hymdrechion diflino 
yng Ngwasanaethau Cyfreithiol a 
Risg, Cronfa Risg Cymru ac yn GIG 
Cymru yn ei gyfanrwydd. Mae hwn 
yn gyflawniad ardderchog ac rydw 
i’n falch bod gwasanaeth ymroddgar 
Anne-Louise wedi cael ei anrhydeddu 
â’r MBE.”

Yn y llun: Anne-Louise Ferguson, 
y tu allan i Balas Buckingham, 
Llundain, gyda’i MBE

Anne-Louise yn derbyn ei MBE 
gan y Tywysog Charles ym Mhalas 
Buckingham, Llundain

Mae Vaughan Gething, y Gweinidog Iechyd a 
Gwasanaethau Cymdeithasol, wedi cadarnhau 
cam allweddol ymlaen wrth gyflwyno'r cynllun 
newydd a gefnogir gan y wladwriaeth i ddarparu 
indemniad esgeulustod clinigol i Feddygon Teulu 
yng Nghymru.

Cadarnhaodd y Gweinidog Iechyd mai 
Gwasanaethau Cyfreithiol a Risg fydd y partner i 
weithredu Cynllun Rhwymedigaethau'r Dyfodol o 
1 Ebrill 2019. Bydd Cynllun Rhwymedigaethau'r 
Dyfodol yn cyd-fynd cyn belled â phosibl â'r 
cynllun a gyhoeddwyd yn Lloegr. Bydd hyn yn 
sicrhau nad yw Meddygon Teulu Cymru o dan 
anfantais o'u cymharu â meddygon teulu yn 
Lloegr. Bydd hefyd yn sicrhau na fydd unrhyw 
effaith negyddol ar weithgarwch trawsffiniol 
neu recriwtio oherwydd gwahanol gynlluniau 
sy'n gweithredu yng Nghymru a Lloegr.  Bydd 
y cynllun yn cynnwys rhwymedigaethau 
esgeulustod clinigol sy'n codi o weithgarwch yr 
holl gontractwyr sy'n darparu gwasanaethau 
meddygol sylfaenol. Bydd hyn yn cynnwys staff 
practisiau meddygon teulu a gweithwyr meddygol 
proffesiynol eraill megis meddygon teulu ar 
gyflog, meddygon teulu locwm, fferyllwyr practis, 
nyrsys practis a chynorthwywyr gofal iechyd.
 
Meddai Vaughan Gething, y Gweinidog Iechyd:

“Bydd y cynllun newydd hwn yn rhoi 
mwy o sicrwydd a sefydlogrwydd i 
ymarferwyr cyffredinol yng Nghymru. 
Bydd yn cefnogi practisiau meddygon 
teulu a chlystyrau gofal sylfaenol wrth 
iddynt ddarparu gofal iechyd cynaliadwy 
a hygyrch. Mae Pwyllgor Ymarferwyr 
Cyffredinol Cymru a GIG Cymru, sydd 
wedi gweithio gyda Llywodraeth Cymru 
i ddatblygu’r cynllun, wedi croesawu 
cadarnhau Gwasanaethau Cyfreithiol a 

Risg Partneriaeth Cydwasanaethau GIG 
Cymru fel y partner i weithredu Cynllun 
Rhwymedigaethau’r Dyfodol."
 
Dr Charlotte Jones, Cadeirydd Pwyllgor 
Ymarferwyr Cyffredinol Cymru:

“Mae Pwyllgor Ymarferwyr Cyffredinol 
Cymru yn cefnogi penderfyniad 
Llywodraeth Cymru i Wasanaethau 
Cyfreithiol a Risg weithredu Cynllun 
Rhwymedigaethau'r Dyfodol o 1 Ebrill 
2019. Bydd y cynllun arfaethedig 
yn mynd i’r afael ag un o’r pwysau 
ariannol mwyaf sydd ar feddygon 
teulu a bydd yn galluogi pob meddyg 
teulu, tîm practis a chlwstwr ehangach 
o weithwyr gofal iechyd proffesiynol i 
gydweithio’n agosach, gan hyrwyddo’r 
gwaith o drawsnewid gofal sylfaenol yng 
Nghymru.”
 
Meddai Neil Frow, Rheolwr Gyfarwyddwr 
Partneriaeth Cydwasanaethau GIG 
Cymru:

“Rydw i wrth fy modd bod y Gweinidog 
Iechyd a Gwasanaethau Cymdeithasol 
wedi cyhoeddi’n swyddogol mai 
Gwasanaethau Cyfreithiol a Risg 
Partneriaeth Cydwasanaethau GIG 
Cymru yw’r partner fydd yn gweithredu 
Cynllun Rhwymedigaethau’r Dyfodol. Fel 
sefydliad, rydym ni’n edrych ymlaen at 
ddarparu’r Cynllun mewn partneriaeth ag 
ymarferwyr cyffredinol a gweithwyr gofal 
sylfaenol proffesiynol ledled GIG Cymru.”

Cadarnhau’r Bartneriaeth Cydwasanaethau 
fel y Partner Newydd i Weithredu’r Cynllun 
 Indemniad i Feddygon Teulu yng Nghymru

Y Bartneriaeth Cydwasanaethau yn 
Dathlu Rhagoriaeth yng Ngwobrau 
Canolfan Ansawdd Cymru

Cyfarwyddwyr y Bartneriaeth Cydwasanaethau yn Dathlu yng Ngwobrau Canolfan Ansawdd Cymru. Trydydd 
o’r chwith (rhes flaen): Simon Cookson, Cyfarwyddwr Gwasanaethau Archwilio a Sicrwydd, Dave Hopkins, 
Cyfarwyddwr Gwasanaethau Gofal Sylfaenol a Paul Thomas, Cyfarwyddwr Gwasanaethau Cyflogaeth

Cafodd Partneriaeth 
Cydwasanaethau GIG Cymru 
ei chydnabod gan Ganolfan 
Ansawdd Cymru am welliant 
a rhagoriaeth yn ystod ei 
seremoni wobrwyo ddiweddar. 
Roedd Gwobrau Canolfan 
Ansawdd Cymru yn un o’r 
rhaglenni gwobrwyo cyntaf 
i’w cynnal yng Nghymru, yn 
seiliedig ar fodel a gydnabyddir 
yn rhyngwladol ar gyfer 
Rhagoriaeth Busnes. 

Mae sefydliadau yn derbyn 
gwobrau ar ôl asesiad cadarn 
a chynhwysfawr sy’n cynnwys 
pob agwedd ar weithgarwch 
sefydliad, a hynny gan ddarparu 
archwiliad iechyd i’w ddefnyddio 
fel sylfaen ar gyfer gwelliant. 
Caiff arferion gorau eu nodi ac 
yna’u rhannu ledled Cymru.

Yn y pen draw, roedd y 
Bartneriaeth Cydwasanaethau 
yn llwyddiannus mewn dau 
gategori. Y cyntaf oedd ‘Y 
Sefydliad sydd wedi Gwella 
Fwyaf’, lle derbyniodd 
Gwasanaethau Ystadau 
Arbenigol ‘gydnabyddiaeth am 
ragoriaeth’. 

Yn ail, enillodd y sefydliad 
yn ei gyfanrwydd y wobr 
ar gyfer ‘Defnydd cyson o’r 
Model Rhagoriaeth Busnes’.
Meddai Neil Davies, 
Cyfarwyddwr Gwasanaethau 
Ystadau Arbenigol ar ôl 
derbyn cydnabyddiaeth am y 
wobr ‘Y Sefydliad sydd wedi 
Gwella Fwyaf’:

“Rydw i’n falch iawn bod 
Gwasanaethau Ystadau 
Arbenigol wedi derbyn 
cydnabyddiaeth am fod 
yn un o’r sefydliadau sydd 
wedi gwella fwyaf ers 
sefydlu Canolfan Ansawdd 
Cymru. “Mae Gwasanaethau 
Ystadau Arbenigol wedi 
bod ar flaen y gad o ran 
sicrhau ansawdd am sawl 
blwyddyn, ac mae’r ffaith 
bod ansawdd yn parhau i 
gael ei gydnabod yn yr adran 
yn dyst i broffesiynoldeb ac 
ymrwymiad ein staff.”

Cydweithwyr Gwasanaethau Ystadau Arbenigol yn dathlu eu cyflawniadau. Suzanne Pullen (yr ail o’r 
chwth), Martin Cooper (y pedwerydd o’r chwith) a’r Cyfarwyddwr Neil Davies

Meddai Denise Phillips, Prif 
Weithredwr Canolfan Ansawdd 
Cymru:

“Mae’n wirioneddol 
wych ein bod yn parhau 
i helpu busnesau i 
wella 30 mlynedd yn 
ddiweddarach. Mae 8 o’n 
10 aelod cyntaf yn dal 
i weithio yma heddiw, 
felly mae’n rhaid ein bod 
ni’n gwneud rhywbeth 
yn iawn. Mae gan ein tîm 
brofiad ymarferol ar draws 
ystod o sectorau, ac mae 
ansawdd ein hyfforddiant 
a’n cymorth heb ei ail. 

Roedd y seremoni wobrwyo yn 
dathlu pen-blwydd y ganolfan 
yn 30 mlwydd oed, ac roedd yn 
edrych ar ei hanes er mwyn dod 
o hyd i’r gorau o’r goreuon yng 
Nghymru.

Yn ogystal â’r gwobrau 
haeddiannol, cafodd y 
gwesteion gipolwg ar y dyfodol 
gyda’r dyfodolydd o siaradwr, 
Richard Watson, anerchiad 
gan y darlledwr Vincent Kane, 
persbectif o’r economi gan Ian 
Derrick o Asiantaeth i Gymru 
Bank of England, yn ogystal â’r 
cyfle i fynychu dosbarthiadau 
meistr amserol. 

Meddai Rheolwr Gyfarwyddwr 
Partneriaeth Cydwasanaethau 
GIG Cymru, Neil Frow:

“Rydw i wrth fy modd 
bod y Bartneriaeth 
Cydwasanaethau wedi 
gwneud cystal yng 
Ngwobrau Canolfan 
Ansawdd Cymru. Rydym 
yn ymdrechu i ddarparu 
gwasanaethau o’r radd 
flaenaf, gan gefnogi GIG 
Cymru a cheisio gwella’n 
barhaus drwy gydol y 
daith hon. Hoffwn ddiolch 
i bob aelod o staff sydd 
wedi gwireddu’r uchelgais 
hwn ac am ei waith caled 
parhaus a’i ymrwymiad  
ledled y sefydliad.”

Mae’r gwasanaethau 
rydym yn eu cynnig, a’r 
wybodaeth a’r arbenigedd 
rydyn ni’n eu darparu, yr 
un mor berthnasol heddiw 
ag yr oeddent 30 mlynedd 
yn ôl. Rydw i mor falch 
o bopeth rydyn ni wedi’i 
gyflawni, ac rydw i’n lwcus 
iawn o allu gweithio gyda 
chymaint o sefydliadau 
anhygoel yng Nghymru.”

O’r chwith: Simon Cookson, Cyfarwyddwr 
Gwasanaethau Archwilio a Sicrwydd, Dave Hopkins, 
Cyfarwyddwr Gwasanaethau Gofal Sylfaenol a Paul 
Thomas, Cyfarwyddwr Gwasanaethau Cyflogaeth ar y 
dde

Tîm Cyfrifon Taladwy 
Gwasanaethau Caffael yn 
ennill Tîm GO y Flwyddyn

Yn ddiweddar, enillodd Tîm Cyfrifon 
Taladwy Gwasanaethau Caffael Partneriaeth 
Cydwasanaethau GIG Cymru wobr Tîm y 
Flwyddyn 2018 yng Ngwobrau Cyfleoedd y 
Llywodraeth (GO). Mae’r wobr yn cydnabod gwaith 
caled y tîm dros y blynyddoedd diwethaf. Maent 
wedi newid prosesau, sicrhau effeithlonrwydd ac 
mae’r broses ar gyfer sicrhau gwelliant parhaus 
wedi ei safoni ar draws y bwrdd.
 
Meddai Mark Roscrow MBE, Cyfarwyddwr 
Gwasanaethau Caffael:

“Llongyfarchiadau lu i’r tîm 
am ennill. Mae’n gyflawniad ardderchog 
ac yn adlewyrchu’r cynnydd sydd wedi 
cael ei wneud gan bob un ohonoch. Rydw 
i’n falch iawn dros bawb dan sylw.”

Graham Davies, Dirprwy Gyfarwyddwr 
Gwasanaethau Caffael a’r Gwasanaeth Negesydd 
Iechyd: 

“Newyddion gwych! Rwy’n hynod falch 
dros y tîm – mae’r gwaith caled a’r 
gwelliant parhaus wedi talu ffordd, felly 
llongyfarchiadau i bawb.”

Y Tîm Cyfrifon Taladwy yn Nhŷ’r 
Cwmnïau, Caerdydd

Yn casglu’r wobr, o’r chwith;
Rowena Bines, Joanne Bateman
a Sarah Potter

Ym mis Chwefror 2019, 
cwblhaodd ein corff asesu 
allanol, SGS UK Ltd, archwiliad 
i asesu cydymffurfiaeth y 
Gwasanaeth Negesydd Iechyd 
â Safon ISO14001:2015, 
yn Ystad Ddiwydiannol West 
Point, Lecwydd. Arweiniodd yr 
asesiad allanol at lwyddiant, ac 
awgrymodd y tîm archwilio y 
dylid estyn ein hardystiad fel ei 
fod yn cynnwys y safle hwnnw, 
yn seiliedig ar y canlyniadau 
ac oherwydd bod ein Safon 
Rheolaeth Amgylcheddol 
yn dangos datblygiad ac 
aeddfedrwydd.

Amcanion

 � Mesur cydymffurfiaeth 
ein system rheolaeth 
amgylcheddol, neu rannau 
ohoni, â meini prawf 
yr archwiliad ynghyd â 
gallu’r system i sicrhau 
y caiff gofynion statudol, 
rheoleiddiol a chontractiol 
hefyd eu bodloni.

 � Sicrhau effeithiolrwydd 
y system rheolaeth 
amgylcheddol, i’r graddau y 
gallwn ddisgwyl cyflawni ein 
hamcanion penodedig.

 � Nodi’r meysydd perthnasol y 
gellir gwella arnynt.

Sylwadau’r Archwilydd

“Ar y cyfan, roedd hwn 
yn estyniad ardderchog i 
archwilio’r cwmpas; caiff y 
system ei rheoli’n dda ac 
roedd gan y staff ar y safle 
ymagwedd ragweithiol iawn 
at reolaeth amgylcheddol a’r 
system. Bodlonwyd amcanion 
yr asesiad hwn a rhoddwyd 
ardystiad. 

Yn seiliedig ar y dystiolaeth 
wrthrychol a adolygwyd yn 
ystod yr archwiliad, gwelwyd 
bod yr ardaloedd yn ystod yr 
ymweliad yn cael eu rheoli’n 
dda, a bod yr archwiliad wedi 
ei gynnal mewn modd agored 
iawn. Rhaid imi ganmol y safle 
am y gwaith cynnal a chadw o 
safon uchel a welwyd yn ystod 
yr archwiliad. 

Ar y cyfan, mae’r system yn 
gadarn a chaiff ei threfnu’n 
dda, ac adlewyrchir hyn drwy 
wybodaeth y system a’r 
gweithgareddau ar y safle.  
Hoffwn ddiolch i’r tîm am eu 
cymorth a’u cydweithrediad yn 
ystod yr archwiliad.”

Llwyddiant y Gwasanaeth 
Negesydd Iechyd gyda’i ardystiad 
ISO14001:2015

Cynlluniau’r Dyfodol
Wrth inni dyfu fel partneriaeth 
cydwasanaethau, rydym yn 
bwriadu ehangu cwmpas 
ein hardystiad i gynnwys 
gwasanaethau newydd, 
fel Labordy Profi Dyfeisiau 
Llawfeddygol. Rydym yn 
gweithio â hwy er mwyn eu 
cyflwyno yn ein cwmpas yn y 
dyfodol agos. 

Byddwn yn parhau i hyrwyddo 
rheolaeth carbon, prosesau ar 
gyfer amddiffyn yr amgylchedd, 
cadwraeth adnoddau ac 
effeithlonrwydd gwell yn ein 
busnes o ddydd i ddydd, 
i sicrhau bod datblygiad 
cynaliadwy wedi’i wreiddio er 
llesiant cenedlaethau’r dyfodol. 

Er mwyn cynnal ein 
hardystiad, bydd yr archwiliad 
gwyliadwriaeth blynyddol yn 
cael ei gynnal o 31 Gorffennaf 
i 2 Awst 2019. Bydd y cynllun 
archwilio arfaethedig yn 
cwmpasu Cwrt Charnwood, 
ein Pencadlys yn Nantgarw, 
Stordai Pen-y-Bont ar Ogwr, 
Ysbyty Tywysoges Cymru a 
Thŷ Aberhonddu/Cwmbrân, 
Mamhilad.

Beth yw ISO14001?
Cafodd Safon Rheolaeth 
Amgylcheddol ISO14001:2015 
ei datblygu a’i chyhoeddi gan y 
Sefydliad Safonau Rhyngwladol. 
Mae’n pennu’r gofynion ar 
gyfer sefydliadau sydd am 
gyflawni a dangos perfformiad 
amgylcheddol cadarn, a 
hynny drwy reoli agweddau 
ac effaith eu gweithredoedd, 
cynhyrchion neu wasanaethau 
ar yr amgylchedd. Llwyddom i 
gyrraedd y safon ddiweddaredig 
yr haf diwethaf, gan roi pwyslais 
penodol ar welliant parhaus 
ac arddangos dull proses a 
risgiau a chyfleoedd drwy reoli 
anghenion a disgwyliadau ein 
partïon.   

Tîm Cyflogaeth Gwasanaethau 
Cyfreithiol a Risg

Mae’r Tîm Cyflogaeth yn rhan o 
un o’r meysydd arbenigol yng 
Ngwasanaethau Cyfreithiol a 
Risg. Mae’r tîm, wrth amddiffyn 
achosion mewn  
Tribiwnlysoedd Cyflogaeth a 
chynghori ar lefel gweithlu lleol 
a pholisi cenedlaethol, wedi 
cyfrannu at sicrhau arbedion 
sylweddol i Fyrddau Iechyd ac 
Ymddiriedolaethau, gan gefnogi 
Partneriaeth Cydwasanaethau 
GIG Cymru i gyflawni ei 
nod o ddarparu gwasanaeth 
cyhoeddus o’r radd flaenaf 
ledled Cymru. 

Mae etheg gwaith y tîm, 
ochr yn ochr â pherthnasau 
cydweithredol cryf â 
chleientiaid, wedi sicrhau 
arbedion amcangyfrifedig o 
oddeutu £556,156 i GIG Cymru. 
Ar y sail hon, gallai hyn gyfateb 
i arbediad blynyddol o  
oddeutu £1,500,000, fyddai’n 
galluogi ysbyty i berfformio 600 
o endosgopïau, 7,500 o sganiau 
MRI a 10,000 o sganiau CT 
ychwanegol.

Mae ymroddiad, arloesedd a 
phroffesiynoldeb y tîm wedi 
golygu ei fod wedi cyrraedd y 
rhestr fer ar gyfer ‘Tîm Mewnol 
y Flwyddyn’ yng ngwobrau 
mawreddog Wales Legal 
Awards.

Cefndir
Ers sefydlu’r Tîm Cyflogaeth 
yn 2012, mae wedi 
amddiffyn Byrddau Iechyd 
ac Ymddiriedolaethau yn 
erbyn ystod eang ac amrywiol 
o hawliadau Tribiwnlys 
Cyflogaeth, a hynny gan 
ddarparu cyngor ad hoc, 
hyfforddiant pwrpasol a 
chymorth wrth lunio a drafftio 
Contractau a Pholisïau Cymru 
gyfan er mwyn diwallu 
anghenion cydweithwyr 
Adnoddau’r Gweithlu / 
Adnoddau Dynol ledled GIG 
Cymru.

Dechreuont fel tîm o 3, ac 
roedd ganddynt 19 o hawliadau 
Tribiwnlys Cyflogaeth yn ystod y 
flwyddyn gyntaf.

Dim ond 6 blynedd yn 
ddiweddarach, mae gan y 
tîm 11 o aelodau erbyn hyn, 
sy’n cynnwys 8 cyfreithiwr, 
cyfreithiwr dan hyfforddiant, 
paragyfreithiwr ac ysgrifennydd 
gweinyddol.

Nid yn unig y mae’r Tîm 
Cyflogaeth yn amddiffyn yr 
hawliadau hyn, ond mae 
hefyd yn helpu i’w hatal drwy 
roi cyngor ac arweiniad cyn i 
unrhyw benderfyniadau pwysig 
gael eu gwneud.

Mae cael mynediad at gyngor 
cyfreithiol ar faterion sydd wedi 
bod yn destun ymgyfreitha 
ymlaen llaw, yn sicrhau bod 
rheolwyr a chyflogwyr sy’n 
ymdrin â sefyllfaoedd cymhleth 
yn y gweithle yn gwneud  
penderfyniadau cytbwys a 
gofalus. 

Mae’r tîm hefyd yn cynnig 
pecyn hyfforddiant pwrpasol 
i gynorthwyo â’r gwaith 
o amddiffyn a lleihau 
ymgyfreitha. 

Mae’r tîm wedi cael adborth 
gwych am ei waith ar draws y 
sector cyhoeddus. Mae rhai o’r 
sylwadau fel a ganlyn:

“Diolch. Mae hyn yn 
ddefnyddiol iawn ac 
mae fy nghydweithwyr 
gweithredol hefyd 
wedi dangos eu 
gwerthfawrogiad 
am eich cyngor clir a 
chryno iawn.”

Ysgrifennydd y Bwrdd/
Cyfarwyddwr Gwasanaethau 
Corfforaethol

“Diolch o galon unwaith 
eto am y cyngor clir 
a gaiff ei nodi yn eich 
papur.”

Cyfarwyddwr y Gweithlu a 
Datblygu Sefydliadol

“Mae’r adborth rydym 
wedi ei gael wedi 
bod yn ardderchog 
ac mae’r hyfforddiant 
yn sicr wedi rhoi 
sylfaen gadarn i ni 
er mwyn ymgymryd 
ag ymchwiliadau yn 
y dyfodol... da iawn 
unwaith yn rhagor.”

Cyhoeddir enillwyr gwobrau 
Cyfarwyddwr y Gweithlu a 
Datblygu Sefydliadol mewn 
seremoni ym Mercure Cardiff 
Holland House Hotel ar 17 Mai 
2019.

Tîm Cyflogaeth ar y Rhestr Fer 
ar gyfer Tîm Mewnol y Flwyddyn

Lansio Rhaglen Hyfforddiant Amlbroffesiynol 
Obstetrig Newydd yng Nghymru

Rhaglen amlbroffesiynol newydd: Heddiw, 
cafodd Hyfforddiant Amlbroffesiynol 
Ymarferol mewn Obstetreg (PROMPT) ei 

lansio yn GIG Cymru i ymwelwyr pwysig yng 
Ngwesty’r Clayton, Caerdydd.

Mae’r rhaglen PROMPT Cymru wedi ei 
lansio mewn partneriaeth ag obstetryddion, 
bydwragedd ac anesthetyddion, er mwyn sicrhau 
trefniadau geni plant mwy diogel trwy ddarparu 
hyfforddiant, addysg ac ymchwil.

Rhaglen hyfforddiant amlbroffesiynol yw PROMPT, 
a gaiff ei gweithredu ar ffurf hyfforddiant 
‘rhaeadr’, gyda sesiynau ‘Hyfforddi’r Hyfforddwr’ 
yn cael eu cynnal ar yr un pryd â hyfforddiant 
i dimau lleol yn y gwasanaethau lle maent yn 
gweithio. Dau unigolyn pwysig sy’n gyfrifol am 
lwyddiant y rhaglen yw Prif Swyddog Meddygol 
GIG Cymru, Dr Frank Atherton a’r Prif Swyddog 
Nyrsio, yr Athro Jean White CBE, a oedd yn 
siaradwyr gwadd yn y lansiad.

Dywedodd Jean White:

“Mae’n bleser gen i gydnabod lansiad 
swyddogol PROMPT Cymru, sy’n dod 
ag aelodau o’r timau amlbroffesiynol 
mewn gwasanaethau mamolaeth at ei 
gilydd. Bydd PROMPT Cymru yn sicrhau 
mwy o ganlyniadau diogel i famau a 
babanod trwy ddarparu hyfforddiant 
amlbroffesiynol ar argyfyngau obstetrig 
ledled GIG Cymru.”

Mae hyfforddiant PROMPT wedi cael ei dreialu’n 
llwyddiannus yn Myrddau Iechyd Abertawe Bro 
Morgannwg, Aneurin Bevan a Betsi Cadwaladr.

Ar ôl adolygu’r holl opsiynau posibl, mae 
Rhwydwaith Mamolaeth Cymru wedi argymell 
y dylai hyfforddiant PROMPT bellach gael ei 
ddarparu ledled GIG Cymru.

Bydd Cronfa Risg Cymru, ar y cyd â Rhwydwaith 
Mamolaeth Cymru, yn cydlynu’r gwaith o 
ddatblygu a chefnogi hyfforddiant i dimau ymhob 
Bwrdd Iechyd. Byddant hefyd yn cefnogi’r 
gwaith o gynnwys strategaethau GIG Cymru yn 
y deunydd hyfforddi ac yn monitro’r galw a’r 
diddordeb trwy eu cyfarfodydd fforwm.

Mae Rhwydwaith Mamolaeth Cymru yn credu y 
bydd PROMPT Cymru yn gwella ymwybyddiaeth 
sefyllfaol a ffactorau dynol, ac y bydd yn newid y 
diwylliant mewn lleoliadau mamolaeth.

Bydd Sefydliad Mamolaeth PROMPT yn rhoi 
cymorth i Gymru, er mwyn ein helpu i wreiddio’r 
ddarpariaeth o hyfforddiant yn ein hymarfer 
beunyddiol, sy’n golygu ei fod yn gynaliadwy ac 
yn addas i Gymru.

Dywedodd Sarah Hookes, Bydwraig Arweiniol 
Cenedlaethol PROMPT Cymru,

“Mae PROMPT Cymru yn cydweithio 
â’r saith Bwrdd Iechyd ledled Cymru, 
gan wella perthnasau amlbroffesiynol 
trwy ddysgu a hyfforddi ynghyd. Mae 
PROMPT Cymru yn canolbwyntio ar wella 
gwaith tîm a chyfathrebu, sydd ill dau 
yn gysylltiedig â gwella diogelwch a’r 
profiad o roi genedigaeth.”

Gwybodaeth ychwanegol

Sarah Hookes 
Bydwraig Arweiniol, PROMPT Cymru

E-bost: sarah.hookes2@wales.nhs.uk
Gwefan:
www.nwssp.wales.nhs.uk/promptwales

A

Yr Athro Jean White, Prif Swyddog Nyrsio, yn siarad 
yn lansiad PROMPT Cymru

Cynhaliwyd Diwrnod Amser i Siarad ar 7 
Chwefror 2019. Mae hwn yn ddiwrnod 
pan fydd pawb yn y DU yn cael ei annog 

i siarad am iechyd meddwl. Mae Partneriaeth 
Cydwasanaethau GIG Cymru yn gwbl 
ymrwymedig i hyn, ac mae’n annog staff i fod 
yn agored am eu hiechyd meddwl ac i ofyn am 
gymorth os bydd ei angen arnynt.

Yn ystod y dydd, cynhaliwyd nifer o fentrau ledled 
y sefydliad yn ein Pencadlys yn Nantgarw ac yn 
ein swyddfeydd yn Nhŷ Matrix, Tŷ’r Cwmnïau a 
Thŷ Alder. 

Roedd y mentrau hyn yn cynnwys sgyrsiau 
anffurfiol rhwng staff a chydweithwyr am eu 
hiechyd meddwl dros baned o de a bisgedi. 
Gosodwyd stondinau arddangos a oedd yn rhoi 
gwybodaeth am iechyd meddwl drwy daflenni, 
posteri ac ati.

Meddai Kerry Flower-Fitzpatrick, cydweithiwr yng 
Ngwasanaethau Cyflogaeth a chynorthwyydd 
iechyd meddwl:

“Mae Diwrnod Amser i Siarad mor bwysig 
am ei fod yn annog pobl i fod yn agored 
a thrafod eu hiechyd meddwl ac unrhyw 
broblemau a allai fod ganddynt. 

Oherwydd imi gael problemau iechyd 
meddwl fy hun yn y gorffennol, rydw 
i’n gwybod pa mor anodd mae’n gallu 
bod. Ond gyda’r cwmni iawn a’r cymorth 
proffesiynol cywir, gallwch newid pethau. 
Credwch ynoch chi eich hun, oherwydd 
mae gwella yn bosibl a daw eto haul ar 
fryn.”

Pam mae agweddau at iechyd 
meddwl yn bwysig
Gwneir i ormod o bobl â phroblemau iechyd 
meddwl deimlo’n unig, yn ddi-werth ac i deimlo 
cywilydd. 

Mae’r mwyafrif helaeth o bobl â phroblemau 
iechyd meddwl yn dweud bod aelodau o’r teulu 
yn eu camddeall, fod ffrindiau, cydweithwyr a 
gweithwyr iechyd proffesiynol yn eu hanwybyd-
du a bod cymdogion yn galw enwau arnynt neu 
waeth.

Mae stigma a gwahaniaethu yn atal pobl rhag 
gofyn am help. Gall hyn oedi triniaeth ac 
amharu ar wella. Mae’n ynysu pobl ac yn eu 
heithrio o weithgareddau o ddydd i ddydd, a’i 
gwneud yn anodd creu perthnasau newydd neu 
gynnal perthnasau sydd eisoes yn bodoli. Gall 
atal pobl rhag cael neu gadw swyddi.

Diwrnod Amser i Siarad 2019

Mae cael problem iechyd meddwl yn ddigon 
anodd, heb orfod delio â’r un unigrwydd a 
chywilydd a ddaw yn aml ynghyd ag ef. 

Mae amcanion Diwrnod i Siarad yn cynnwys:

• Gwella agweddau’r cyhoedd tuag at 
     bobl a chanddynt broblemau iechyd meddwl

• Lleihau’r gwahaniaethu y mae pobl a 
chanddynt broblemau iechyd meddwl yn 
adrodd amdanynt yn eu perthnasau personol, 
eu bywydau cymdeithasol ac yn y gwaith

• Sicrhau y gall hyd yn oed ragor o bobl a 
chanddynt broblemau iechyd meddwl gymryd 
camau i herio stigma a gwahaniaethau yn 
eu cymunedau, mewn gweithleoedd, mewn 
ysgolion ac ar-lein

• Creu ymgyrch cynaliadwy fydd yn parhau 
ymhell i’r dyfodol.

Cydweithwyr o’n swyddfa yn Nhŷ Matrix yn helpu i 
rannu gwybodaeth ar Ddiwrnod Amser i Siarad

Ffotograffau o safleoedd y Bartneriaeth 
ar Ddiwrnod Amser i Siarad 2019 DEWCH INNI 

SIARAD

Arddangosfa Diwrnod Amser 
i Siarad yn Nhŷ’r Cwmnïau, 
Caerdydd

Arddangosfa Diwrnod Amser 
i Siarad yn ein Pencadlys yn 
Nantgarw, Caerdydd

Arddangosfa Diwrnod Amser i Siarad 
yn Nhŷ Matrix, Abertawe

Arddangosfa Diwrnod Amser i Siarad yn 
ein Pencadlys yn Nantgarw, Caerdydd

Kerry Flower-Fitzpatrick yn 
siarad â chydweithwyr yn Nhŷ 
Matrix, Abertawe

Arddangosfa Diwrnod Amser 
i Siarad yn ein swyddfa yn 
Nhŷ’r Cwmnïau, Caerdydd

Gwybodaeth am Ddiwrnod 
Amser i Siarad wedi’i 
harddangos yn Nhŷ Alder, 
Gogledd Cymru

Kerry Flower-Fitzpatrick yn 
siarad â chydweithwyr yn Nhŷ 
Matrix, Abertawe

diwrnod amser 
i siarad

amser i newid

07/02/19

Tri rheolwr yn cael carchar am dwyll 
gwerth £822,000 Twyll yn y GIG

Cafodd tri rheolwr yn 
GIG Cymru ddedfryd o 
gyfanswm o 14 blynedd 

o garchar (am dwyll gwerth 
£822,000 yn erbyn Bwrdd 
Iechyd Addysgu Powys) yn dilyn 
ymchwiliad gan Wasanaeth 
Atal Twyll GIG Cymru, sy’n 
cael ei letya gan Bartneriaeth 
Cydwasanaethau GIG Cymru.

Cafodd Mark Evill 7 mlynedd
o garchar, cafodd Robert Howells 
4 blynedd o garchar a chafodd 
Michael Cope 3 blynedd o 
garchar.

Mark Evill drefnodd y twyll, 
gyda chymorth Robert Howells 
a Michael Cope. Cafodd Evill a 
Howells ill dau eu cyflogi drwy 
asiantaeth Resourcing Group 
fel rheolwyr prosiect yn adran 
ystadau’r Bwrdd Iechyd,
ac roedd Cope yn gweithio i’r 
Bwrdd Iechyd yn uniongyrchol 
fel Uwch-reolwr Ystadau.

Daeth i’r amlwg yn sgil yr 
ymchwiliad bod Evill a Howells 
yn adnabod ei gilydd cyn 
ymuno â’r asiantaeth a Bwrdd 
Iechyd Addysgu Powys. Daeth 
cyhuddiad dienw i law trwy linell 
Atal Trais a Llygredd y GIG, 
oedd yn cyhuddo Evill a Howells 
o gamddefnyddio arian y GIG 
trwy dderbyn “taliadau” gan 
gontractwyr allanol.

Roedd dod o hyd i gontractwyr 
allanol, cymeradwyo tendrau a 
dyfynbrisiau, awdurdodi talu 
anfonebau a gwirio bod gwaith 
wedi ei gwblhau ymhlith 
cyfrifoldebau Evill. Clustnododd 
y Bwrdd Iechyd £342,000 ar 
gyfer prosiect cyflenwad dŵr a 
thrydan, a mynnodd Evill fod 
contractiwr penodol o’r enw 
George Morgan Cyf. yn cael ei 
ddefnyddio.

Cadarnhaodd yr ymchwiliad a 
gynhaliwyd gan Wasanaeth 
Atal Twyll GIG Cymru y cafodd 
George Morgan Cyf. ei sefydlu 
gan Evill mewn gwirionedd ac 
mai ef oedd yn ei redeg, 
a’i fwriad oedd ei dalu ei hun 
am y gwaith yr oedd i fod i’w 
gontractio ar ran y Bwrdd 
Iechyd.

O dan gochl George Morgan 
Cyf., anfonebodd Evill y Bwrdd 
Iechyd gan ddefnyddio enwau 
ffug fel “Paul Hewson” a 
“David Evans”, gan ennill dros 
£822,000. Mae Paul Hewson a 
David Evans yn fwy adnabyddus 
fel Bono a The Edge o fand roc 
U2.

Daeth i’r fei yn sgil yr 
ymchwiliad bod Evill wedi 
gwario tua £300,000 o’r arian 
a enillodd trwy dwyll ar nifer o 
dai yn Aberdâr a’r cylch, a’i fod 
wedi mynd ar wyliau moethus 
oedd yn cynnwys hedfan i 
Dubai ar ddosbarth busnes.

Prynodd watshis a cherbydau 
drud hefyd. Roedd Howells yn 
gwybod o’r cychwyn am 
gysylltiad Evill â George 
Morgan Cyf., ond cafodd Cope 
wybod am y cysylltiad yn 
ddiweddarach. Roedd y ddau 
â rhan yn y twyll am iddynt 
dderbyn llwgrwobrwyon gan 
Evill, a roddodd amlenni 
iddynt trwy’r blwch post oedd 
yn cynnwys arian parod neu 
sieciau.

Canmolodd y Barnwr yr 
ymchwilydd arweiniol 
Cheryl Hill, Dirprwy Reolwr 
y Gwasanaeth Atal Twyll, a 
nododd fod ei hymchwiliad a’r 
ffordd y paratoes yr achos wedi 
hwyluso’r broses farnwrol.

Meddai Cheryl Hill, Dirprwy 
Reolwr Gwasanaeth Atal Twyll 
GIG Cymru:

“Mae twyllo GIG Cymru 
mewn unrhyw ffordd yn 
gwbl annerbyniol. 
Ymddiriedwyd yn Evill, 
Howells a Cope i sicrhau 
bod yr arian y mae 
Bwrdd Iechyd Addysgu 
Powys yn ei wario yn cael 
ei ddefnyddio er budd 
cleifion y GIG; yn lle hyn, 
penderfynont bocedi’r 
arian trwy ddichell gafodd 
ei chynllunio’n ofalus.”

O’r chwith: Michael Cope, Mark Evill a Robert Howells

STOPIWCH! Twyll yn  GIG Cymru

Nyrs yn Euog o Ddwyn wedi Ymchwiliad gan 
y Gwasanaeth Atal Twyll

Methodd un nyrs, y talwyd cyflog 
mis iddi am 17 o fisoedd ar ôl iddi 
orffen yn ei swydd, â datgelu’r 
camgymeriad i’w chyn reolwyr. 

Gadawodd Sarah Glenys Merry ei 
swydd ym Mwrdd Iechyd Prifysgol 
Cwm Taf ym mis Ionawr 2017, 
ond derbyniodd ei chyflog misol ar 
gamgymeriad tan fis Mai 2018.

Ni ddywedodd Merry, o Dylcha 
Wen Close, Tonyrefail, wrth 
unrhyw un yn y GIG am y 
gordaliadau, a oedd yn gyfanswm 
o £25,000. Cafodd y llys wybod y 
byddai’n gwario’r arian wrth iddi 
ei dderbyn, ac na wnaeth unrhyw 
ymdrech i roi gwybod i’w chyn 
gyflogwr ei bod yn dal i dderbyn 
cyflog. 

Daeth y camgymeriad i’r amlwg 
yn ystod adolygiad o daliadau 
cyflog, ac yna cyfeiriwyd yr 
achos at y Gwasanaeth Atal Twyll 
er mwyn ymchwilio iddo. Yn ei 
chyfweliadau, dywedodd ei bod 
wedi bod yn derbyn y cyflog misol 
a’i bod wedi bod yn ei wario yn 
fwriadol.

Rhoddwyd dedfryd o chwe mis 
o garchar i Merry, a chafodd ei 
gwahardd am 12 mis. Mewn 
gwrandawiad cynharach yn Llys 
Ynadon Merthyr Tudful, plediodd 
yn euog o ddwyn. Cafodd ei 
gorchymyn i gwblhau 200 o oriau 
o waith gwirfoddol ac i fynychu 
cwrs adsefydlu. 

Rhoddwyd iawndal llawn i Fwrdd 
Iechyd Prifysgol Cwm Taf. Bydd 
Merry yn ad-dalu'r costau hyn 
drwy roi isafswm o £250 y mis. 
Dyfarnwyd costau erlyn o £360 
hefyd.

Ar ôl y dyfarniad, meddai 
Cheryll Hill, Rheolwr 
Gweithredol Twyll yn y 
Gwasanaeth Atal Twyll:

“Gwariodd Sarah Merry 
arian y GIG, nad oedd 
wedi ei ennill ac nad 
oedd yn eiddo iddi, yn 
fwriadol. Yn hytrach na 
rhoi gwybod i’w chyn 
gyflogwyr yn y GIG 
am y camgymeriad, 
penderfynodd gadw’r 
arian a’i wario arni hi ei 
hun – arian y dylai fod 
wedi cael ei wario ar 
wasanaethau’r GIG. 

Mae’r mwyafrif helaeth 
o staff y GIG yn onest 
ac yn poeni’n fawr am 
y GIG, ond mae Sarah 
Merry wedi siomi’r 
gwasanaeth drwy ei 
thrachwant. Caiff staff y 
GIG eu hatgoffa i gysylltu 
â’u cyflogwyr ar bob adeg 
am unrhyw ordaliadau 
posibl i’w cyflog, neu 
byddant hwythau hefyd 
yn wynebu’r canlyniadau 
os ydynt yn penderfynu 
cadw a gwario’r arian.”

Cheryl Hill, 
Rheolwr Gweithredol Twyll 

Sarah Merry

Y Gwasanaeth Atal 
Twyll ar y teledu!
Ymddangosodd cydweithwyr 
y Gwasanaeth Atal Twyll ar 
gyfres deledu yn ddiweddar 
o’r enw, ‘Fraud Squad NHS’, a 
ddarlledwyd ar BBC 1 dros bum 
bore yn olynol o 4 Chwefror.

Roedd y gyfres yn edrych 
ar y risgiau twyll posibl i 
wasanaethau’r GIG yn Lloegr, 
yr Alban a Chymru, ac yn tynnu 
sylw at effaith ataliol y prif 
sancsiynau disgyblaethol, sifil 
a throseddol a sicrhawyd drwy 
waith ardderchog y timau atal 
twyll perthnasol. 

Roedd y staff yn cynnwys Craig  
Greenstock, Arweinydd 
Gwasanaethau Atal Twyll Lleol 
Bwrdd Iechyd Prifysgol  
Caerdydd a’r Fro, a drafododd 
achos Ms Tammy Gunter, 
a oedd yn euog o dwyll yn 
ymwneud â bwrsariaeth. 

Roedd Cheryl Hill a David Rees, 
cydweithwyr Partneriaeth 
Cydwasanaethau GIG Cymru, 
hefyd yn rhan o’r gyfres. 
Soniont am euogfarnau 
diweddar Mark Evill, Robert 
Howells a Michael Cope yn GIG 
Cymru, a gafodd eu dedfrydu 
am dwyll gwerth £822,000 i 
Fwrdd Iechyd Addysgu Powys. 

Gwyliwch y gyfres ar BBC 
iPlayer isod: 
www.bbc.co.uk/programmes/b0c2p9wb

Honnodd Elise David, 
rheolwr blaenorol y 
Labordy Profi Dyfeisiau 

Llawfeddygol, ei bod mewn 
gormod o boen i weithio 
ond cafodd ei dal ar gamera 
yn neidio dros ffensys 
mewn pedwar digwyddiad 
marchogaeth gwahanol.

Clywodd Llys y Goron yng 
Nghasnewydd y talwyd oddeutu 
£12,000 o gyflog £49,000 Ms 
David, o Notais ym Mhen-y-
bont ar Ogwr, tra’i bod i ffwrdd 
o’r gwaith. Roedd yn absennol 
o’r gwaith am bedwar mis o 
fis Mehefin 2016, a dywedodd 
bod ganddi anafiadau i’w chefn 
a “diffygion gwybyddol” ar ôl 
datgan ei bod wedi cwympo 
oddi ar ei cheffyl.

Dywedodd David wrth ei 
chydweithwyr yn y Labordy 
Profi Dyfeisiau Llawfeddygol ei 
bod yn “cael trafferth cerdded”. 
Ond dywedodd yr erlynydd 
Nigel Fryer ei bod wedi cymryd 
rhan mewn pedwar digwyddiad 
marchogaeth ar ei cheffyl, 
Caereau Freeway, yn ystod y 
cyfnod hwnnw.

Wedi ymholiadau gan yr 
Arbenigwr Atal Twyll Lleol i 
British Eventing, cadarnhawyd 
bod Ms David wedi bod yn 
cystadlu mewn sawl digwyddiad 
marchogaeth mewn sawl 
lleoliad gwahanol yn Ne Cymru 
a De Orllewin Lloegr ym mis 
Gorffennaf, mis Awst a mis Medi 
2016. 

Yn ystod y cyfnod hwnnw, 
honnoddd ei bod mewn gormod 
o boen i gyflawni ei rôl yn y 
labordy. 

Dywedodd David wrth y llys 
ei bod wedi cymryd cyngor 
ei meddyg i wneud “ymarfer 
corff ysgafn” fel golau gwyrdd 
i barhau i farchogaeth. Ar ben 
hynny, cwblhaodd Ms David 
archwiliadau meddygol o fewn 
dyddiau ar ôl canfod ei bod yn 
cystadlu mewn digwyddiadau 
marchogaeth.

Roedd tystion i’w harchwiliadau 
meddygol yn honni bod Ms 
David yn “ymlusgo”, ei bod 
yn “ddihyder wrth gerdded” 
a’i bod yn cerdded â ffon yn 
ystod yr apwyntiadau iechyd 
galwedigaethol, a fyddai'n 
penderfynu a oedd yn ffit i 
weithio.

Condemniodd y Barnwr Daniel 
Williams hyn yn “act gomig”, 
gan ychwanegu, “Roedd 
hyn yn dipyn gwahanol 
i’r ffotograffau a welais 
ohonoch yn neidio’n uchel 
ar eich ceffyl.” 

Wrth ddedfrydu, dywedodd 
y Barnwr Williams fod Ms 
David wedi bod yn “ofalus, yn 
fwriadus ac yn anonest” wrth 
hawlio’r tâl salwch. Cafodd ei 
dedfrydu i gyfnod o 12 wythnos 
yn y carchar, a’i gwahardd am 
flwyddyn. 

Mynnwyd bod Ms David yn 
cwblhau 180 awr o waith 
gwirfoddol hefyd, a rhaid iddi 
dalu £8,216.71 o iawndal 
i Fwrdd Iechyd Prifysgol 
Caerdydd a’r Fro, yn ogystal â 
£2,500 mewn costau.

Dywedodd Prif Archwilydd 
yr Arbenigwr Atal Twyll Lleol 
dros Fwrdd Iechyd Prifysgol 
Caerdydd a’r Fro bod Elise 
David, am flwyddyn gyfan, yn 

“Meddwl ei bod wedi 
llwyddo. Ond, fel eraill o’i 
blaen sydd wedi ceisio, 
ac wedi methu, i dwyllo’r 
GIG, roedd yn anghywir. 
Am dri mis yn 2016, 
honnodd, drwy dwyll, 
fod ei chefn tost yn ei 
rhwystro rhag gwneud 
ei swydd fel uwch reolwr 
mewn labordy profi 
dyfeisiau llawfeddygol, 
wrth iddi ganolbwyntio ar 
ddatblygu ei gyrfa amatur. 

Flwyddyn wedi’r cyfnod 
o salwch, darganfu beth 
oedd yn ei wneud mewn 
gwirionedd. Arweiniodd 
hyn at euogfarn droseddol 
gyhoeddus a difrod mawr 
i’w gyrfa.”

Meddai Graham Dainty, Rheolwr 
Gwasanaeth Atal Twyll Cymru:

“Mae erlyniad 
llwyddiannus cyn uwch 
reolwr yn y GIG, yn dilyn 
archwiliad ardderchog gan 
Nigel Price, Arbenigwr Atal 
Twyll Lleol, yn dangos 
na fydd twyll yn erbyn y 
GIG yn dderbyniol. Bydd 
unrhyw un sy’n ceisio 
twyllo GIG Cymru yn 
mynd i berygl cael cofnod 
troseddol, gorfod ad-
dalu’r elw a wnaed drwy’r 
drosedd a cholli ei swydd 
neu ei broffesiwn. Mae’r 
cyhoeddusrwydd mawr 
a gafodd yr achos ar y 
cyfryngau yn atgyfnerthu’r 
ffaith na ddioddefir twyll o 
gwbl, ac mae’n helpu i atal 
twyllwyr posibl”.

Cyn Reolwr yn y GIG yn Euog o Dwyll 
yn dilyn Ymchwiliad gan Wasanaeth 
Atal Twyll GIG Cymru

Elise David

Pan orfu i Jodanna Beynon 
o Wasanaethau Cyflogaeth 
gael hysterectomi, ysgogodd 
y menopos, a hithau ond yn 
35 mlwydd oed. Yn hytrach na 
phrofi pyliau o wres yn unig, 
ysgogodd y cyflwr ystod o 
symptomau gwanychol a oedd 
yn effeithio ar ei lles meddyliol 
a chorfforol. 

Bellach, mae Jodanna yn ceisio 
rhoi sicrwydd i fenywod eraill 
sy’n mynd drwy’r menopos cyn 
pryd nad ydynt ar eu pennau eu 
hunain.

“Hoffwn i brofi i bobl bod 
menywod iau, yn ogystal â 
menywod dros 50 mlwydd 
oed, yn mynd drwy’r 
menopos,” meddai Jodanna.

Mae Jodanna wedi derbyn sylw 
mawr yn y cyfryngau, a bu i’w 
phrofiad hawlio penawdau lleol 
a chenedlaethol. Roedd angen 
hysterectomi ar Jodanna, sy’n 
uwch ymgynghorydd recriwtio, 
wedi i feddygon ddod o hyd i 
gelloedd canser yng ngheg y 
groth.

Dyma sut brofiad yw mynd drwy’r 
menopos yn eich tridegau...

Cafodd ei llawdriniaeth yn 
Ysbyty Singleton, Abertawe, 
ym mis Ionawr 2018. Yn 
syth wedi hynny, dechreuodd 
deimlo symptomau ei menopos 
cynamserol.

“Roedd yn hollol erchyll. 
Mae llawer o bobl yn credu 
mai pyliau o wres yw’r 
menopos, sy’n annioddefol 
ac yn ddigon anodd eu 
dioddef, ond mae’n llawer 
mwy na hynny.”

I frwydro yn erbyn ei 
symptomau, dechreuodd 
Jodanna gymryd mathau 
gwahanol o therapïau adfer 
hormonau (HRT), ac ni fu rhai 
ohonynt yn llwyddiannus. 
Mae bellach yn cymryd math 
gwahanol o therapi adfer 
hormonau ac, yn ôl pob golwg, 
mae’n gweithio ychydig yn well 
hyd yn hyn. 

Fel rhan o Ddiwrnod 
Rhyngwladol y Menopos, 
penderfynodd Jodanna wneud 
fideo ohoni’i hun yn siarad am 
ei  menopos a gafodd ei ysgogi 
gan lawdriniaeth.Mae’r fideo 
wedi cael ei wylio dros 6,000 o 
weithiau.

“Mae’r ymateb wedi 
bod yn aruthrol. Rydw i 
wedi derbyn cymaint o 
negeseuon o gefnogaeth. 
Roeddwn i’n teimlo mor 
unig wrth frwydro yn 
erbyn y menopos, ac 
roedd ail-wylio’r fideo yn 
gwneud i mi sylweddoli 
nad oeddwn i’n mynd yn 
wallgof.”

Mae modd dod o hyd i stori 
Jodanna ar wefan WalesOnline 
isod: 

www.walesonline.co.uk/
news/health/what-its-like-go-
through-15363706

Mae modd gwylio fideo Jodanna 
ar YouTube drwy ddilyn y 
ddolen isod: 
www.youtube.com/
watch?v=bPQIxTlBBTE

Jodanna Beynon

Cynhaliwyd raffl gacennau i godi arian at 
Dementia UK ar 11 Mawrth gan gydweithwyr 
caredig yn ein swyddfa yn Nhŷ Alder.

Y wobr gyntaf oedd cacen hufen menyn 
caramel hallt, a ddyluniwyd gan bobydd sy’n 
ennill gwobrau, Zoe Gamble o Wasanaethau 
Gofal Sylfaenol.

Yr ail wobr oedd cacen coeden geirios. 
Mae’r ddwy gacen yn y ffotograffau gyferbyn.

Ar ôl diwrnod llwyddiannus o werthu, codwyd 
cyfanswm o £133.81 . 

Ein Gwaith Elusennol

